
Кіріспе
Осы әдіснамалық ұсынымдар (бұдан әрі - Әдістеме) Қазақстан Республикасы Статистика агенттігінің 2010-2015 жылдарға арналған Стратегиялық жоспарының «Статистикалық әдіснамалар мен нұсқаулықтарды жетілдіру» стратегиялық бағытты жүзеге асыру аясында шағын және орта кәсіпкерліктің заманауи статистикасын қалыптастыру мақсатында әзірленді.

Әдістеме Қазақстан Республикасы Статистика агенттігі (бұдан әрі - Агенттік) тарапынан шағын және орта кәсіпкерлік қызметтерінің негізгі көрсеткіштерін айлық негізде және ШОК секторының республика экономикасына үлесін анықтау мақсатында пайдалануға бағытталған.
БҰҰ-ның Әйелдерге қатысты дискриминацияның барлық түрін жою жөніндегі келісімін орындау, сондай-ақ Қазақстан Республикасы Президентінің 2005 жылғы 29 қарашадағы №1677 Қазақстан Республикасындағы «2006-2016 жылдарға арналған гендерлік теңдік жөніндегі Стратегияны бекіту туралы» бұйрығын орындау мақсатында осы Әдістемеде  гендерлік тақырыпты қамтыған шағын және орта кәсіпкерліктегі дара көрсеткіштерді жылдық негізде қалыптастыру көзделген.

1. Жалпы ережелер
1. Шағын және орта кәсіпкерлік статистикасының мақсаты кәсіпкерлікті дамыту туралы статистикалық ақпаратты қалыптастыру болып табылады.
2. Статистиканың осы саласының объектілері шаруашылық жүргізуші субъектілердің төрт түрлі  жиынтығы болып табылады: «Жеке кәсіпкерлік туралы» (N188-IV 17.07.2009 жылдан ҚР Заңымен енгізілген, №124-111 2006 жылғы 31 қаңтардан өзгерістермен, бұдан әрі – Заң) Заңымен регламенттелген критерийлерге сәйкес шағын және орта кәсіпкерлік, жеке кәсіпкерлерлік, шаруа (фермерлік) қожалықтары және заңды тұлғалар субъектілері болып табылады. 

3. Әдістемеде келесі қысқартулар мен анықтамалар қолданылады:
1) ШОК – шағын және орта кәсіпкерлік;

2) ЭҚЖЖ – экономикалық қызмет түрлерінің жалпы жіктеуіші;

3) ҚҰЖЖ – кәсіпорындар мен ұйымдардың жалпы жіктеуіші;
4) КМЖ – Жұмыспен қамтылғандар саны бойынша кәсіпорындар өлшемділігінің жіктеуіші;

5) шағын кәсіпкерлік субъектілері – заңды тұлға құрмаған, жұмыскерлерінің жылдық орташа саны елу адамнан аспайтын жеке кәсіпкерлер және кәсіпкерлік қызметті жүзеге асыратын, жұмыскерлерінің жылдық орташа саны елу адамнан аспайтын және жыл бойғы активтерінің орташа жылдық құны тиісті қаржы жылына арналған республикалық бюджет туралы заңда белгіленген алпыс мың еселенген айлық есептік көрсеткіштен аспайтын заңды тұлғалар;
6) Төмендегілерді жүзеге асыратын жеке кәсіпкерлер мен заңды тұлғалар шағын кәсіпкерлік субъектілері болып таныла алмайды:
есірткі заттардың, психотроптық заттардың және прекурсорлардың айналымымен байланысты қызметті;
          акцизделетін өнімді өндіруді және (немесе) көтерме сатуды;
          нан қабылдау пункттерінде астық сақтау жөніндегі қызметті;
          лотереялар өткізуді;
          ойын және шоу-бизнес саласындағы қызметті;
          мұнай өнімдерін, газ, электр және жылу энергиясын өндіру, қайта өңдеу және табысы жөніндегі қызметті;

    радиоактивті материалдардың айналымымен байланысты қызметті;

    банк қызметін (немесе банк операцияларының жекелеген түрлерін) және сақтандыру нарығындағы қызметті (сақтандыру агентінің қызметінен басқа);

    аудиторлық қызметті;

    бағалы қағаздар нарығындағы кәсіби қызметті атқаратын ұйымдар.

7) Орта кәсіпкерлік субъектілері - заңды тұлға құрмаған, жұмыскерлерінің жылдық орташа саны елу адамнан астам жеке кәсіпкерлер және жеке кәсіпкерлікті жүзеге асыратын, жұмыскерлерінің жылдық орташа саны елуден астам, бірақ екі жүз елу адамнан аспайтын немесе жыл бойғы активтердің орташа жылдық құны тиісті қаржы жылына арналған республикалық бюджет туралы заңда белгіленген үш жүз жиырма бес мыңға еселенген айлық есептік көрсеткіштен аспайтын заңды тұлғалар;
8) Шаруа немесе фермерлік қожалығы -  жеке кәсіпкерліктің жүзеге асуы ауыл шаруашылығына арналған жерлерді ауыл шаруашылығы өнімін өндірумен, сондай-ақ осы өнімді ұқсатумен және өткізумен тығыз байланысатын тұлғалардың еңбек бірлестігі болып табылады. Шаруа немесе фермерлік қожалық субъектілері ретінде тек қана заңды тұлға құрмастан кәсіпкерлік қызметпен айналысатын Қазақстан Республикасының азаматтары және (немесе) оралмандар бола алады.
Шаруа немесе фермер қожалығы мынадай нысандарда болуы мүмкiн: 

кәсiпкерлiк қызмет бiрлескен меншiк базасына негiзделген отбасылық кәсiпкерлiк нысанында жүзеге асырылатын шаруа қожалығы;. 

жеке  кәсiпкерлiктi жүзеге асыруға негiзделген фермерлік қожалық. 

бiрлескен қызмет туралы шарт негiзiнде, жалпы іскерлік меншік негізінде қарапайым серiктестiк нысанында ұйымдастырылған фермерлік қожалық. 

9) жеке кәсіпкер - Заңның 6- бабының 3 және 7 тармақтарында көрсетілген критерийлерге сәйкес келетін және заңды тұлға құрмаған жеке кәсіпкерлікті жүзеге асыратын Қазақстан Республиканың азаматы немесе оралман.

10) жеке кәсіпкерлік - жеке тұлғалардың табыс алуға бағытталған, олардың өз меншігіне негізделген және жеке тұлғалардың атынан, олардың тәуекелімен және  мүліктік жауапкершілігімен жүзеге асырылатын бастама қызметі. Жеке кәсіпкерлік жеке немесе бірлескен кәсіпкерлік түрінде жүзеге асырылады. 
11) тіркелген жеке кәсіпкерлік субъектілері – Қазақстан Республикасы заңнамасында белгіленген тәртіпте мемлекеттік тіркеуден (қайта тіркеу) өткен және ресми түрде қызметін тоқтатпаған субъектілер.

Заңды тұлғаларды мемлекеттік тіркеу мемлекеттік тіркеуге ұсынылған құрылтай құжаттары және басқа да құжаттарды Қазақстан Республикасының заңнамаларына сәйкестігін тексеруді, оларға мемлекеттік тіркеуден өткендігі жөнінде тіркеу нөмірін меншіктеген куәлік беруді, ақпаратты заңды тұлғалар жөніндегі бірізді Мемлекеттік тіркеуге енгізуді қамтиды;  

12) белсенді бірлік – экономикалық қызметті жүзеге асырады немесе қысқа мерзімді  (бір айдан кем) тұрақтаған бірлік.

13) шағын кәсіпкерлік субъектілеріндегі қызметкерлердің орташа саны филиал қызметкерлері мен өкілдіктерінің және осы субъектінің өзге де  оқшауланған бөлімшелерінің қызметкерлерін қоса барлық жұмыскерлердің  есебімен анықталады.
14) кәсіпорындардағы (ұйымдардағы) қызметкерлер саны – азаматтық-құқықтық шарт бойынша жұмыс істейтін тұлғалардан басқа, жасасу мерзіміне қарамастан еңбек шарты бойынша қабылданған адамдар, сондай-ақ қоса атқарушылық бойынша жұмысқа қабылданғандар саны. 
15) өндірілген өнім мен атқарылған қызмет көлемі – өндірушінің өзі белгілеген бағасымен шығарылған барлық өнім және көрсетілген қызмет  құны.

16) ауыл шаруашылығы өнімінің (қызмет) жалпы шығарылымы – бұл осы саладағы жеке пайдалануға және сатуға арналған барлық өнім мен қызметтердің жалпы құны. Ол, өндірілген өсімдік және мал шаруашылығы өнімдерінің, өсімдік шаруашылығында аяқталмаған өндіріс және көрсетілген ауылшаруашылығы қызметтері көлемінен қалыптасады. 

17) жалпы ішкі өнім (ЖІӨ) – барлық резидент-өндірушілердің (салалар және институционалды секторлар) жалпы қосылған құны және шығарылған өнім бағасына қосылмаған өнімге кеткен субсидийді шығарғандағы салық қосындысы. 

ЖІӨ, сондай-ақ түпкілікті пайдаланылған тауар және қызметтердің өндіруші бағасындағы тауар және қызметтердің импортталған құнының айырмасына тең. 
ЖІӨ сондай-ақ резидент-өндірушілер бойынша таратылған бастапқы кірістер сомасына тең.
4. Шағын және орта кәсіпкерлік көрсеткіштерін қалыптастыру барысында гендерлік мағынаны статистикалық есепке алу үшін критерий ретінде жылдық негізде ШОК кәсіпорындарындағы басшылардың жыныстық түрі пайдаланылады. Осы Әдістемеде «әйелдер кәсіпкерлігін» сиапттайтын келесі көрсеткіштер пайдаланылады: әйелдер тарапынан басқарылатын ШОК субъектілері саны және әйелдер тарапынан басқарылатын ШОК субъектілеріндегі қызметкерлер саны.
2. Ақпарат көздері
5. Статистикалық деректерді қалыптастыру үшін ақпараттық негіз ретінде:
1) Орта кәсіпкерлік кәсіпорындары бойынша:

«Кәсіпорындардың қаржы-шаруашылық қызметі туралы есеп» (индекс 1-ӨҚ, кезеңділігі - тоқсандық, жылдық) статистикалық нысаны;

«Шағын кәсіпорындардың қызметі туралы есеп» (индекс 2-ШК, кезеңділігі - тоқсандық, жылдық) статистикалық нысаны;

«Еңбек бойынша есеп» (индекс – 1-Е статистикалық нысанына 2-қосымша, кезеңділігі - айлық) статистикалық нысаны;

«Еңбек бойынша есеп» (индекс 1-Е, кезеңділігі - тоқсандық, жылдық) статистикалық нысаны;

          «Денсаулық сақтау (әлеуметтік қызмет) ұйымдарының қаржы-шаруашылық қызметінің негізгі көрсеткіштері туралы есеп» (индекс Әлеуметтік қаржы (денсаулық), кезеңділігі - жылдық) статистикалық нысаны;
        «Білім беру  ұйымдарының қаржы-шаруашылық қызметінің негізгі көрсеткіштері туралы есеп» (индекс Әлеуметтік қаржы (білім беру),  кезеңділігі - жылдық) статистикалық нысаны;
Орта кәсіпкерліктегі белсенді және тіркелген кәсіпорындардың саны жөнінде Статистикалық бизнес-тіркелім деректері. Оның ішінде әйелдер басқаратын орта кәсіпкерліктің тіркелген және белсенді орта кәсіпкерлік кәсіпорындары саны бойынша деректер бөлек бөліп алынады.
2) Шағын кәсіпкерлік кәсіпорындары бойынша:

 «Шағын кәсіпорындардың қызметі туралы есеп» (индекс 2-ШК, кезеңділігі - тоқсандық, жылдық) статистикалық нысаны;

 «Денсаулық сақтау (әлеуметтік қызмет) ұйымдарының қаржы-шаруашылық қызметінің негізгі көрсеткіштері туралы есеп» (индекс Әлеуметтік қаржы (денсаулық), кезеңділігі - жылдық) статистикалық нысаны; 

          «Білім беру  ұйымдарының қаржы-шаруашылық қызметінің негізгі көрсеткіштері туралы есеп» (индекс Әлеуметтік қаржы (білім беру),  кезеңділігі - жылдық) статистикалық нысаны;
Шағын кәсіпкерліктегі белсенді кәсіпорындардың саны жөнінде Статистикалық бизнес-тіркелім деректері. Әйелдер тарапынан басқарылатын шағын кәсіпкерліктегі белсенді кәсіпорындар саны жылдық негізде қалыптастырылады.
3) Шаруа немесе фермерлік қожалықтары бойынша
тіркелген және белсенді шаруа (фермер) қожалықтары саны бойынша ауылшаруашылығы тіркелімі (ай сайынғы) деректер, жұмыспен қамтылғандар саны. Тіркелген, жұмыс істеп тұрған және белсенді шаруа немесе фермер қожалықтарының саны, белсенді шаруа немесе фермер қожалықтарындағы қызметкерлер саны туралы жыныстық белгілерін қамтитын деректер әйелдер басқаратын шаруа немесе фермер қожалықтары бойынша жүргізілетін әдістемеге сәйкес қалыптастырылады. 

«Қазақстан Республикасындағы мал шаруашылығы дамуының негізгі көрсеткіштері» (индекс 24-аш, кезеңділігі - айлық) статистикалық нысаны;

«Ауылшаруашылығы өнімдерін жинау бойынша» (индекс 29-аш, кезеңділігі - жылдық) статистикалық нысаны;

«Ұсақ шаруа (фермер) шаруашылықтары және халықтық шаруашылықтарында ауылшаруашылығы дақылдарын жинау бойынша» (индекс - сауалнама А-005, кезеңділігі - жылдық) статистикалық нысаны;

«Ұсақ шаруа (фермер) қожалықтарының қызметі туралы» (индекс А-001, кезеңділігі - жылдық) статистикалық нысаны;

«Шаруа (фермер) қожалықтарында пайдаланылатын және есгістік алқабының нақты бары туралы мәліметтер (индекс 6-р (фермер), кезеңділігі - жылдық) статистикалық нысаны;
«Шаруа (фермер) қожалықтарындағы ауылшаруашылығы техникалары мен құрылыстар, мал және құстардың бары туралы ақпарат (индекс 6-ж (фермер), кезеңділігі - жартыжылдық) статистикалық нысаны.
4. Жеке кәсіпкерлер бойынша:

Қазақстан Республикасы Статистикасы агенттігінің 2010 жылғы 8 желтоқсандағы №334 және Қазақстан Республикасы Қаржы министрлігі Салық комитетінің  2010 жылғы 8 желтоқсандағы №522 бірлескен бұйрығы негізінде Қазақстан Республикасы Қаржы министрлігі Салық комитетінің Қазақстан Республикасы Статистика агенттігіне ұсынатын «Жеке кәсіпкерлердің қызметі туралы есебі» тоқсан сайынғы ақпараты. 
3. Орта кәсіпкерлік кәсіпорындары қызметінің 
негізгі көрсеткіштерін қалыптастыру
6. Орта кәсіпкерлік мониторингі келесі көрсеткіштерді айлық негізде қалыптастыруды көздейді: Экономикалық қызмет түрлері және өңірлер бөлінісіндегі «Өндірілген өнім мен көрсетілген қызметтердің көлемі», «белсенді кәсіпорындар саны» және «қызметкерлер саны». 

«Белсенді кәсіпорындар саны» көрсеткіші

7. Деректер әр айдың 1-күніне орта бизнестегі тіркелген және белсенді кәсіпорындар саны бойынша Статистикалық бизнес-тіркелімдерден алынып қалыптастырылады.  
«Қызметкерлер саны» көрсеткіші

8. Орта кәсіпкерліктегі қызметкерлердің жалпы саны қосындылау арқылы анықталады:

Ч= Ч1-Е +  Ч2-ШК + Чәл ,    






    (1)

мұндағы

Ч1-Е  – 1-Е нысаны бойынша байқау негізінде қалыптастырылған орта кәсіпкерлік кәсіпорындарындағы қызметкерлер саны (соңғы есепті айға арналған), 

Ч2-ШК  – 2-ШК нысаны бойынша байқау негізінде қалыптастырылған орта кәсіпкерлік кәсіпорындарындағы қызметкерлер саны (соңғы есепті тоқсанға арналған),

Чәл  – Әлеуметтік қаржы (денсаулық) және Әлеуметтік қаржы (білім беру) нысандары бойынша байқау негізіндегі денсаулық сақтау және білім берумен айналысатын орта кәсіпкерлік кәсіпорындарындағы қызметкерлер саны (соңғы есепті жылға арналған). 

9. Гендерлік аспектіні қамтыған орта кәсіпкерлік кәсіпорындарындағы қызметкерлер саны көрсеткіші, әйелдер тарапынан басқарылатын орта кәсіпкерлік кәсіпорындарына сәйкес қалыптастырылады.

10.  Орта кәсіпкерлік кәсіпорындары тарапынан өндірілген өнім көлемі төмендегідей қосындылау арқылы анықталады:
В= В2қосымша +  В2-ШК + Вәл,






    (2)

мұндағы

Вқосымша2 – «1-Е (Еңбек бойынша есеп) нысанына «2-қосымша» бойынша айлық негіздегі статистикалық есептілік негізінде қалыптастырылған орта кәсіпкерлік кәсіпорындары тарапынан өндірілген өнім көлемі, 

В2-ШК  –  тоқсандық негізде 2-ШК (тоқсандық) нысаны бойынша статистикалық есептілік негізінде қалыптастырылған орта кәсіпкерлік кәсіпорындарының өндірген айлық өнімі, келесі формула бойынша анықталады В2-ШК = В2-ШКтоқ /3, 

Вәлеумет  – денсаулық сақтау және білім берумен айналысатын орта кәсіпкерліктегі кәсіпорындар тарапынан өндірілген өнім көлемі Әлеуметтік қаржы (денсаулық) және Әлеуметтік қаржы (білім) нысандары бойынша байқау негізінде келесі формула бойынша қалыптастырылады: Вәл = Вәл жыл / 12. 

Орта кәсіпкерлік кәсіпорындары тарапынан өндірілген өнім көлемі облыстар және экономикалық қызмет түрлері бойынша қалыптастырылады.
Тоқсан сайынғы статистикалық зерттеулер бойынша қалыптастырылған деректер сәйкес келесі үш ай бойынша келесі тоқсан деректерін алғанша қолданылады және сондай-ақ сәйкесінше жылдық байқаулар нәтижесі де жыл бойынша қолданылады.

11. Орта кәсіпкерлік бойынша тоқсандық есептілік деректерін (1-ӨҚ «Кәсіпорындардың қаржы-шаруашылық қызметі» нысаны бойынша байқау негізінде) алғаннан кейін, өндірілген өнім көлемі – облыстар және экономикалық қызмет түрлері бойынша түзетіледі. Мысалыға, ағымдағы жылдың 1-тоқсанына арналған жедел деректер 1-Е «Еңбек туралы есеп» нысанына 2-қосымша (қаңтар, ақпан, наурыз) көлемдерінің қосындысы бойынша анықталады, содан кейін 1-ӨҚ «Кәсіпорындардың қаржы шаруашылық қызметі» нысаны бойынша 1-тоқсанға арналған деректер қалыптастырылғаннан кейін (алдын-ала 3 айдың қосындысы бойынша қалыптастырылған) жедел деректер есепті деректерге ауыстырылады (1-тоқсанға арналған).
4. Шағын кәсіпкерлік кәсіпорындары қызметтерінің негізгі көрсеткіштерін қалыптастыру
12. Шағын кәсіпкерлік кәсіпорындарын мониторингілеу үшін келесі көрсеткіштер қалыптастырылады: өңірлер және экономикалық қызмет түрлері бойынша «белсенді кәсіпорындар саны», «өндірілген өнім көлемі» және «кәсіпорындардағы қызметкерлер саны».

13. Деректерді қалыптастыру, математикалық статистика әдістерінің бірін пайдалана отырып бағалау бойынша жүзеге асырылады. Бұл әдістің мәні есептелінген орташа нақты көрсеткішті Статистикалық бизнес-тіркелімнен алынған белсенді кәсіпорындар санына экстраполяциялау болып табылады.

«Белсенді кәсіпорындар саны» көрсеткіші

15. Шағын кәсіпкерлік кәсіпорындарындағы қызметкерлер саны экономикалық қызмет түрлері және өңірлер бойынша есептеледі. Заңнамамен анықталған критерийлерге сйкес 2-ШК «Шағын кәсіпорындардың қызметі туралы» статистикалық нысанының тоқсандық деректері негізінде қалыптастырылады. 
16. Бірінші кезеңде шағын кәсіпорындар санынан шағын кәсіпкерлікке жататын кәсіпорындардың тізімі анықталады. Таңдалып алынған кәсіпорындар бойынша қызметкерлер саны қалыптастырылады.

17. Екінші кезеңде Әдістемеге 1-қосымшаның кестесінде көрініс табатын және келесі есепті тоқсанның деректерін алғанға дейін қызметкерлер санын ай сайынғы есептеу үшін қолданылатын КМЖ-ның әрбір тобы бойынша бір кәсіпорынға қызметкерлер санының орташа мәні есептеледі. (КМЖ әрбір тобы бойынша орташа арифметикалық мән соңғы есепті тоқсанның 2-ШК нысаны бойынша зерттеу негізінде).
18. Келесі есепті кезеңдегі айдың 1-күніне қызметкерлер санын бағалау үшін есепті кезеңдегі айдың 1-күніне арналған КМЖ кесіміндегі Статистикалық бизнес-тіркелім деректері бойынша кәсіпорындар саны соңғы тоқсан деректері бойынша алынған орташа қызметкер санына көбейтіледі.
Ч= Σ(чi * Пi),   






                          (3)
мұндағы
чi – әрбір КМЖ бойынша 1 кәсіпорынға қызметкерлер санының орташа мәні (кесте 1 Қосымша 1 Әдістемеге), 

Пi – белсенді кәсіпорындар саны (КМЖ бөлінісінде).

19. Сәйкесінше жылдық негізде әйелдер тарапынан басқарылатын шағын кәсіпкерлік кәсіпорындарындағы қызметкерлер саны көрсеткіші қалыптастырылады.   

«Өндірілген өнім және көрсетілген қызмет көлемі» көрсеткішін бағалау
20. Шағын кәсіпкерлік кәсіпорындарының өндірген өнім көлемі экономикалық қызмет түрлері және өңірлер бойынша «Шағын кәсіпорын қызметінің негізгі көрсеткіштері» 2-ШК статистикалық нысанының тоқсандық деректері негізінде заңнамамен анықталған критерийлерге сәйкес қалыптастырылады.
21. Бірінші кезеңде заңнамаға сәйкес шағын кәспкерлікке жататын кәсіпорындар тізбесі анықталады. 
22. Осы таңдалып алынған деректер негізінде ЭҚЖЖ және КМЖ бойынша әр аймақ үшін 1 кәсіпорынның 1 айға арналған орташа көрсеткіш мәні анықталады. Қандай-да бір аймақта (салада) 1 кәсіпорынға арналған өнім шығарылымының орташа көрсеткіші болмаған жағдайда осы сала бойынша республика деңгейіндегі 1 кәсіпорынға арналған орташа өнім шығарылымы көрсеткіші алынады.
23. Одан кейін экстрполяция әдісі пайдаланылады. Экстраполяциялау дегеніміз, талданатын серпінділік қатарды белгілі уақыттардағы көрсеткіштер өзгерісін белгілі бір заңдылық шеңберінде тарату. Есепті кезеңге республика бойынша өнім шығарылымы 1 кәсіпорынға  орташа мәнді әр облыс бойынша ЭҚЖЖ және ККК бойынша белсенді кәсіпорындар санына келесі формулаға сәйкес көбейту арқылы есептеледі:

В= Σ(Вi * Па ),    








(4)
мұндағы
Вi – өнім шығарылымының орташа мәні, 

Па – белсенді кәсіпорындар саны (кезекті есепті айдың 1-күніне арналған статистикалық бизнес-тіркелімнен). 

5. Шаруа немесе фермерлік қожалықтар  қызметтерінің негізгі көрсеткіштерін қалыптастыру
24. Шаруа немесе фермерлік қожалықтары бойынша жедел деректер әрбір облыс бойынша жеке есептелінеді және келесі негізгі көрсеткіштерді қамтиды:  
1) тіркелген шаруа немесе фермерлік қожалықтардың саны;

2) белсенді шаруа немесе фермерлік қожалықтарының саны;

3) белсенді шаруа немесе фермерлік қожалықтарында жұмыс істейтіндер саны;

4) ауылшаруашылығы өнімдерінің (қызметінің) жалпы шығарылымы. 

«Шаруа немесе фермерлік қожалықтар саны» көрсеткіші

25. Тіркелген, белсенді және жұмыс істеп тұрған шаруа немесе фермерлік қожалықтардың саны туралы жедел деректер «Шаруа (фермер) қожалықтарының саны бойынша ай сайынғы жедел ақпараттарды ұсыну жөніндегі әдістемелік ұсынымдардың қосымшасына сәйкес ауылшаруашылығы статистикалық тіркелімімен қалыптастырылады. 
«Белсенді шаруа немесе фермерлік қожалықтардағы қызметкерлер саны» көрсеткіші 

26. Белсенді шаруа немесе фермерлік қожалықтардағы қызметкерлер саны жөніндегі жедел деректер «Шаруа (фермер) қожалықтарының саны бойынша ай сайынғы жедел ақпараттарды ұсыну жөніндегі әдістемелік ұсынымдардың» қосымшасына сәйкес ауылшаруашылығы статистикалық тіркелімімен қалыптастырылады. 

«Шаруа немесе фермерлік қожалықтардың жалпы шығарған өнімі (жалпы өнім)» көрсеткіші

27. Шаруа немесе фермерлік қожалықтардың жалпы шығарған өнімі (жалпы өнім) өндіріс және қоршаған орта статистикасы департаменті тарапынан ай сайын есептелінеді. Мал шаруашылығы және өсімдік шаруашылығы салаларының шығарылымынан құралады.

28. Мал шаруашылығы өнімі шығарылымы «Мал шаруашылығын дамытудың негізгі көрсеткіштері» (индексі 24-аш) статистикалық нысанының деректері негізіндегі айлық статистикалық есептілік негізінде «Үй шаруашылықтары мен шаруа (фермерлік) қожалықтарда мал шаруашылығы бойынша негізгі көрсеткіштерді ай сайынғы есептеу әдістемесіне» сәйкес есептеледі.
29. Өсімдік шаруашылығындағы өнім шығарылымы «Ауылшаруашылығы дақылдарын жинау туралы» жылдық статистикалық нысаны (индекс 29-аш) және  «Ұсақ шаруа (фермерлік) қожалықтарындағы  және үй шаруашылығындағы ауылшаруашылық дақылдарын жинау туралы» (индекс А-005 сауалнамасы) статистикалық нысандары негізінде есептелінеді.
6. Жеке кәсіпкерлер қызметтерінің негізгі көрсеткіштерін қалыптастыру
30. Жеке кәсіпкерлер бойынша деректерді ай сайынғы бағалау экономикалық қызмет түрлерінің облыстар бөлінісінде жеке кәсіпкерлер бойынша жүргізіледі. Келесі негізгі көрсеткіштерден тұрады:

1) тіркелген жеке кәсіпкерлердің саны;

2) жұмыс істеп тұрған жеке кәсіпкерлердің саны;

3) жұмыспен қамтылған (жұмыс істеп тұрғандары) жеке кәсіпкерлер саны;

4) жеке кәсіпкерлердің өндірген өнімінің көлемі.

31. Қазақстан Республикасы Статистика агенттігінің Статистикалық бизнес тіркеліміне тоқсан сайын Қазақстан Республикасы Статистика агенттігінің 2010 жылғы 8 желтоқсандағы №334 және Қазақстан Республикасы Қаржы министрлігі Салық комитетінің 2010 жылғы 8 желтоқсандағы №522 бірлескен бұйрығының «9-қосымшасына» сәйкес жеке кәсіпкерлердің қызметтері туралы ақпараттар ұсынылады. 
32. Жеке кәсіпкерлер бойынша көрсеткіштерді бағалау ай сайын «Жеке кәсіпкерлердің қызметтері туралы ақпарат» «9-қосымшасына» сәйкес жүргізіледі (Әдістемеге 2 қосымша,  2 кесте). 
33. Тіркелген және жұмыс істеп тұрған жеке кәсіпкерлердің ай сайынғы санын анықтау үшін «ауыл, орман және балық шаруашылығы» қызметінің түрін қоспағанда, экономикалық қызметтің барлық салалары бойынша 3 және 4 бағандар деректері алынады. Одан кейін бұл көрсеткіштің орташа арифметикалық өсу қарқыны (соңғы 3 жылда, тиісті тоқсандарда)  және жеке кәсіпкерлердің саны 5 формула бойынша есптеледі:

Кт.р. = ∑(К * Т р) / 100%, 


   

                       (5)
мұндағы
К – есептеу жүргізілетін соңғы тоқсандағы жеке кәсіпкерлердің саны;
Тр – өсудің орташа арифметикалық қарқыны.
Мысалы, 2011 жылдың 1 тоқсанындағы (қаңтар, ақпан, наурыз)   санын есептеу үшін өткен жылдардың 1 тоқсанындағы деректер пайдаланылады  (2010 жылдың 1 тоқсанының 2009 жылғы 1 тоқсанға қатынасы,  2009 жылдың 1 тоқсанының 2008 жылдың 1 тоқсанына қатынасы, 2008 жылдың 1 тоқсанының 2007 жылдың 1 тоқсанына қатынасы).  Басқа тоқсандар бойынша да жеке кәсіпкерлер саны осылайша есептеледі. 

«Жеке кәсіпкерлікте жұмыспен қамтылғандар саны» көрсеткіші
34. Жеке кәсіпкерлікте жұмыспен қамтылғандар саны «9-қосымшаның» 4  (жұмыс істеп тұрған ЖК саны) және 5 бағанын (жұмыскерлердің саны) қосу арқылы есептеледі.

35. Жұмыспен қамтылған жеке кәсіпкерлер санының көрсеткішін ай сайынғы бағалау үшін тіркелген және жұмыс істеп тұрған жеке кәсіпкерлердің санын есептеуіне ұқсас әдістеме қолданылады. Есептеу 6 формула бойынша жүргізіледі:

Чт.р. = ∑(Ч * Тр) / 100%, 

 
             

              (6)
мұндағы
Ч – негізінде есептеу жүргізілетін соңғы тоқсандағы жеке кәсіпкерлердің саны;
Тр – орташа арифметикалық өсудің қарқыны. 
«Өндірілген өнім көлемі» көрсеткіші

36. Қазақстан Республикасы Салық кодексіне сәйкес шағын бизнес субъектілері төменде келтірілген есептеу және салық төлеу тәртібінің тек біреуін дербес таңдауға, сондай-ақ ол бойынша салық есептілігін ұсынуға құқығы бар:

1) жалпы белгіленген тәртіп; 

2) патент негізіндегі арнайы салық тәртіптемесі; 

3) оңайлатылған декларация негізіндегі арнайы салық тәртіптемесі. 

37. Жекелеген статистикалық байқаулар жеке кәсіпкерлер үшін өндірілген өнім көлемі мен салық қатынасын нақты анықтауға мүмкіндік берді. Ол 1:10 құрады – бұл қатынас көрсеткіштерді қалыптастыруда пайдаланылады. Жеке кәсіпкерлер бойынша өндірілген өнім көлемін есептеуге Бірлескен бұйрыққа «9-қосымшаның» «Салықтар мен алымдардың түскені, барлығы» 6 бағаны   негізге алынады. Салықтың орташа мөлшерлемесі 10% құрайды.

38. «Жеке кәсіпкерлердің өндірген өнімі көлемі» көрсеткішін ай сайынғы бағалау үшін  «9-қосымшаның» 6 бағаны, тиісті тоқсандардың соңғы 3 жылдағы арифметикалық орта мәнінің өсу қарқынын есепке алғандағы, әрбір мерзімнің тұтыну бағаларының индексін есепке алғандағы тоқсандық соңғы деректер қолданылады. Есеп 7 формула бойынша жүргізіледі: 

Вт.р. = ∑(В * Тр) / 100%,



        

                     (7)
мұндағы
В – негізінде есеп жүргізілетін соңғы тоқсандағы жеке кәсіпкерлер өндірген өнім көлемі; 
В = ∑(Н*10), 
мұндағы Н - соңғы есепті тоқсанның барлық салықтары мен алымдары:
      Тр = 

                     (8)
мұндағы
Т1 – соңғы ұсынылған тоқсан бойынша есептелінген «өндірілген өнім көлемі» көрсеткішінің өсу қарқыны өткен жылдың тиісті тоқсанына;

Т2 – өткен жыл бойынша есептелінген «өндірілген өнім көлемі» өсу қарқыны көрсеткіші (өткен жылдың сәйкес тоқсанына); 

Мысалы: 2011 жылдың 1 тоқсаны үшін (қаңтар, ақпан, наурыз)  өткен жылдардың алғашқы тоқсандарындығы ақпарат және орташа арифметикалық өсу қарқыны (2010 жылдың 1 тоқсанының 2009 жылғы 1 тоқсанға қатынасы,  2009 жылдың 1 тоқсанының 2008 жылғы 1 тоқсанға қатынасы, 2008 жылдың 1 тоқсанының 2007 жылдың 1 тоқсанына қатынасы) алынады.

39. «Өндірілген өнім көлемі» көрсеткіші инфляцияның жалпы деңгейін сипаттайтын тұтыну бағаларының индексін есепке ала отырып есептеледі. Бұнымен бірге, облыстар немесе экономикалық қызмет түрлері бойынша қалыптастырылатын көрсеткіштерге сәйкес тоқсандық тұтыну индексі пайдаланылады.

40. Экономикалық қызмет түрлері бойынша шағын және орта кәсіпкерлік заңды тұлғалары, шаруа немесе фермерлік қожалықтар бойынша  есептелген шығарылымдары салалық статистиканың есепті деректерімен салыстырылады.

7. ШОК субъектілері қызметінің көрсеткіштерін аудандық 
деңгейде бағалау

41. ШОК субъектілері қызметінің көрсеткіштерін аудандық деңгейде бағалау - есептелінген орташа нақты көрсеткіштердің мемлекеттік статистикалық бизнес-тіркелім және Қазақстан Республикасы Қаржы министрлігі Салық комитетінен алынған белсенді субъектілер санына қатынасы.
42. Есептеуге арналған негізгі ақпарат көзі ретінде Қазақстан Республикасы Статистика агенттігі тарапынан әр ай сайын қалыптастырылып Облыстар мен Алматы, Астана қалалары статистика департаменттеріне ай сайынғы жіберіліп отыратын облыстық деңгейлердегі ШОК субъектілері қызметтері бойынша өңделген кестені пайдалануға болады.

43. ШОК қызметтерінің негізгі көрсеткіштерін аудандық деңгейде есептеу үшін келесі ұсынымдар әзірленген:

1) Аудандық деңгейлерде барлық ШОК субъектілерінің қызметтерін бағалау үшін бастапқы деректер ретінде Агенттіктің Тіркелімдер және жарияланымдар департаменті тарапынан аудандар кесімінде ұсынылған ШОК белсенді субъектілерінің саны жөніндегі әр айдың 1-күніне арналған деректері болып табылады.

2) Ағымдағы кезеңділік үшін орта бизнес кәсіпорындары бойынша қызметкер саны және өнім шығарылымы көрсеткіштерін есептеу барысында келесі жағдайларға назар аудару қажет:

есепті тоқсанға арналған  «Ірі және орта кәсіпорындардың қаржы-шаруашылық қызметтері» бюллетенінің арнайы бөлімінде жарияланған орта бизнес кәсіпорындары бойынша тоқсандық деректерге,

 1-Т «Еңбек бойынша есептілік» нысанына ай сайынғы 2-қосымша деректеріне.

3) Аудандық кесімде шағын және орта бизнес кәсіпорындары бойынша жұмыспен қамтылған қызметкерлер саны және өнім шығарылымы бойынша көрсеткіштерді есептеу кезінде өткен жылдың сәйкес кезеңіне «Қазақстан Республикасындағы шағын және орта кәсіпкерлік» бюллетенінде жарияланған деректерге назар аудару қажет. 

4) 2009 жылғы заңнамадағы орта кәсіпкерлік субъектілеріне жатқызу критерийлеріне енгізілген өзгерістерге байланысты, шағын кәсіпорындар секторында (қызметкерлер саны 50 адамға дейін) орта бизнес кәсіпорындары (сәйкес жылға активтерінің орташа құны 60 мың АЕК-тен 325 мың АЕК көлемінде) бар екенін ескерген жөн.

5) Аудандық кесімдерде жеке кәсіпкерлердің өнім шығарылымы көлемін бағалау үшін есептеудің екі жолын пайдалануға болады: Агенттік тарапынан (Шағын және орта кәсіпкерлік статистикасы бойынша «Жеке кәсіпкерлер деректерін оперативті түрде қалыптастыру» Әдістемелік ұсыныстарының 5 бөлімі) облыстық деректер негізінде алынған және ай сайын қалыптастырылатын орташа мәннің қолданылуы немесе  ҚР ҚМ СК-нің тоқсан сайын Агенттікке ұсынатын деректер қорын тікелей қолдану. Бұдан басқа, дара кәсіпкерлер бойынша деректерді болжауда күрт өзгерістерді болдырмау үшін аумақтық Статистика департаменттері жергілікті Салық органдарымен өзара келісім ішінде жұмыс істеулері қажет.

6) Шаруа немесе фермерлік қожалықтары бойынша Ауылшаруашылық  тіркелімдері деректерінен басқа ауылшаруашылығы кітаптарындағы ақпараттарды пайдаланулары қажет. 

7) Барлық ШОК субъектілері бойынша қорытынды облыстық деректерді аудандар бойынша бөлу кезінде аудандардағы жұмыс істеп тұрған және белсенді шағын және орта бизнес кәсіпорындарының санына, олардың қызмет түрлеріне назар аударып, сондай-ақ аудандар үшін маңызы бар шаруашылық жүргізуші субъектілердің болуын ескеру қажет.

8) Барлық ШОК субъектілері бойынша қызметкерлер саны және өнім шығарылымын есептеу барысында ағымдағы кезеңділік (жылдық, тоқсандық, айлық) деректеріне мұқият болу қажет. Аудандар және экономикалық қызмет түрлері бойынша деректердің дәйектілігін және талдамалы бағалаудың сапалылығын қамтамасыз ету үшін мүмкіндігінше бірнеше жылға арналған деректерді пайдалану керек.

8. Шағын және орта кәсіпкерлік субъектілері қызметінің Жалпы ішкі өнімге (ЖІӨ) салымын бағалау 

44. ШОК субъектілері қызметінің Жалпы ішкі өнімге салымын бағалау жылына бір рет жүргізіледі.

45. Жалпы ішкі өнім барлық резидент-өндірушілердің (салалық немесе институционалды секторлардың) жалпы қосылған құнының қосындысына тең болғандықтан бірінші кезекте ШОК субъектілері бойынша ЖҚҚ-ны есептеу қажет.

46. Жалпы қосылған құн (ЖҚҚ)- өндіріс есебінің теңгерімдеуші бабы болып табылады, яғни шығарылым мен аралық тұтынуға кеткен шығындар айырмашылығы ретінде анықталады.
ШОК заңды тұлғалары бойынша ЖҚҚ көрсеткіші өндіріс әдісімен есептелінеді.

47. Бағалау үшін ақпараттық негіз болып табылатындар:

1) Орта кәсіпкерлік кәсіпорындары бойынша:

    орта кәсіпкерлік заңды тұлғаларының өндірген өнімі және көрсетілген қызмет көлемі бойынша жылдық деректер Қазақстан Республикасы Статистика агенттігімен №1-ӨҚ «Кәсіпорындардың қаржы-шаруашылық қызметтері» және 2-ШК «Шағын кәсіпорындардың қызметтері» нысандары бойынша статистикалық байқаулар негізінде есепті жылдан кейінгі жылдың маусым айында қалыптастырылып, жарияланатын деректер, 

2) Шағын кәсіпкерлік кәсіпорындары бойынша:

- шағын кәсіпкерлік заңды тұлғаларының өндірген өнімі және атқарылған қызмет көлемі бойынша жылдық деректер Қазақстан Республикасы Статистика агенттігімен қалыптастырылып, жарияланатын 2-ШК «Шағын кәсіпорындардың қызметтері» нысаны бойынша статистикалық байқаулар негізінде есепті жылдан кейінгі жылдың маусым айындағы деректер;

 48. Жеке кәсіпкерлер және шаруа немесе фермерлік қожалықтары бойынша ШОК ЖҚҚ бағалау үшін бүкіл республика бойынша есепті жылғы экономика бойынша жалпы шығарылымдағы ЖІӨ үлесі қабылданады.
49. Шағын және орта кәсіпкерлік субъектілері бойынша ЖҚҚ келесі формула бойынша есептелінеді:

Вшок = Вп мб + Вп сб+ Вип+ Вкфх, 
          

                                 (9)
мұндағы
Впмб  – шағын (заңды тұлға) кәсіпкерлік кәсіпорындарындағы ЖҚҚ;

Впсб  – орта (заңды тұлға) кәсіпкерлік кәсіпорындарындағы ЖҚҚ;

Вип –  жеке кәсіпкерлер тарапынан құрылған ЖҚҚ;

Вкфх – шаруа немесе фермерлік қожалықтармен құрылған ЖҚҚ.

50. Шағын және орта кәсіпкерліктің ЖІӨ-ге салымын  келесі формула бойынша бағалауға болады:

D = Вшок / ЖІӨ                                                                                       (10)
мұндағы
Вшок 
– ШОК жалпы қосылған құны;

ЖІӨ
– жалпы ішкі өнім;

51. Қазіргі уақытта ШОК-тың экономикаға аумақтық деңгейде салымын бағалау қажеттілігі туындап отыр.
52. Жалпы өңірлік өнім (ЖӨӨ) елдің Жалпы ішкі өніміне сай көрсеткіш болып табылады. Ол осы өңірдің резиденттері болып табылатын экономикалық бірліктер өндірген түпкілікті тауарлар мен қызметтер құнын көрсетеді.

53. ШОК субъектілері салымын облыстық деңгейде ШОК ЖҚҚ әр облыс бойынша бағалау барысында бағалау мүмкін. Статистикалық мақсатта ЖӨӨ үлесін облыстың есепті жылға қалыптасқан жалпы шығарылымын пайдалануға болады. 

54. Осылайша, жеке облыстағы құрылған жалпы қосылған құн (ШОК ЖҚҚ), облыстың жалпы шығарылым ішіндегі ЖӨӨ деңгейінде есептеліп облыстың экономикасындағы ЖӨӨ-дегі ШОК үлесін анықтау үшін пайдаланылады.
Dобл = Вшок-обл / ЖӨӨn                                                                     (11)
мұндағы
Вшок-обл
–  облыстық ШОК жалпы қосылған құны;

ЖӨӨn  
–  n облысының ЖӨӨ. 
Қазақстан Республикасы 

Статистика агенттігі төрағасының 20___ жылғы _____  ___________ № ____

бұйрығымен бекітілген Шағын және орта кәсіпкерлік есептеулері 
әдіснамалық ұсынымдарына

                     1-қосымша  
1-кесте
Белсенді кәсіпорындар үшін орташа мән
(тоқсан сайын есептелінеді) 

	КМЖ
	105
	110
	120
	130
	140
	150

	Қызметкерлер саны бойынша орташа мән, адам
	3
	8
	15,5
	25,5
	35,5
	45,5


Қазақстан Республикасы 

Статистика агенттігі төрағасының 20___ жылғы _____  ___________ № ____

бұйрығымен бекітілген Шағын және орта кәсіпкерлік есептеулері 
әдіснамалық ұсынымдарына

                     2-қосымша  

2-кесте
 «1- ______жағдай бойынша жеке кәсіпкерлер қызметтері туралы ақпарат»     
9-қосымшаның макеті
	.
	Жеке кәсіпкерлер саны
	Қызмет-керлер саны, адам
	Келіп түскен алымдар мен салық-тардың барлығы, мың теңге
	Соның ішінде
	ЖЗҚ

	
	
	
	
	
	

	
	
	
	
	Жеке кәсіпкерден кіріс салы-ғы, мың теңге
	Әлеу-меттік салық
	ҚҚС
	ак-циз-дер
	Төлем көздері-нен кіріс салығы
	Бірың-ғай жер салы-ғы
	Өзге де салықтар мен алым-дар
	

	
	Барлық тіркел-гені
	Соның ішінде жұмыс істеп тұрғаны
	
	
	
	
	
	
	
	
	
	

	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	

	1
	3
	4
	5
	6
	7
	8
	9
	10
	11
	12
	13
	14

